
Tilgangur:
Að læra að í skírninni erum við orðin börn Guðs og vorum tekin upp í
kirkjuna og tilheyrum ákveðnum staðbundnum söfnuði.
Læra hvaða þýðingu skírnin hefur fyrir trúarlífi, hvernig skín fer fram og að
læra sambandið milli skírnar og eukaristunnar.

Námsefni:
Leyfið börnunum að koma til mín kafli 25 bls 27
Tíst með Guði 3.36
Myndband:
https://youtu.be/ZXK8Q2rUGxE
Biblían: https://biblian.is/biblian/markusargudspjall-1-kafli/

Hugmynd af kennslustund:
Myndband um skírnina
https://youtu.be/ZXK8Q2rUGxE
Við lesum í Markúsarguðspjalli, 1. kafla, vers 9 til 11.
https://biblian.is/biblian/markusargudspjall-1-kafli/
Ræða við börn um hvernig skírn fer fram, spyrja hvort þau hafi verið við
skírn og segja frá þegar Jesú var skírður í ánni Jórdan.

Lesa saman textan hér að neðan:

Skírnin er fyrsta sakramentið sem við þiggjum.
Við getum ekki þegið neitt sakramenti á undan skírninni. Í skírninni þiggjum
við nefnilega í fyrsta sinn líf Guðs. Allir menn eru börn Guðs því að Guð
skapaði þá alla.
En maðurinn syndgaði eftir sköpunina. Þess vegna var sköpunarverkið ekki
lengur fagurt. Mennirnir voru heldur ekki lengur góðir. Þetta köllum við
erfðasyndina.

https://youtu.be/ZXK8Q2rUGxE
https://biblian.is/biblian/markusargudspjall-1-kafli/
https://youtu.be/ZXK8Q2rUGxE
https://biblian.is/biblian/markusargudspjall-1-kafli/


Vegna skírnarinnar verðum við börn Guðs á sérstakan hátt. Því að Jesús
býr í okkur vegna skírnarinnar. Í skírninni þiggjum við einnig einkenni. Við
verðum börn Guðs eins og Jesús. Nú verður maðurinn aftur algóður og
losnar undan erfðasyndinni. Hann getur aftur komist til himna.
Við skírum með venjulegu vatni til þess að sýna að erfðasyndin er
þvegin burt í skírninni.
Þess vegna segjum við: Í skírninni tökum við á móti lífi Guðs. Við getum
líka sagt: Í skírninni fæðumst við á ný. Við verðum börn Guðs á sérstakan
hátt.
Frá og með skírninni tilheyrum við ákveðnum hópi. Við tilheyrum þeim hópi
manna sem eru börn Guðs á sérstakan hátt. Þennan hóp manna köllum við
kirkjuna. Þess vegna er skírnin mikilvægt sakramenti.
Skírnin er sakramentið sem frelsar okkur undan erfðasyndinni, færir
okkur líf Guðs og tekur við okkur inn í kirkjuna. Prestur eða djákni
framkvæmir skírnina.
Þegar einhver sem ekki hefur verið skírður verður skyndilega fárveikur og
ekki er hægt að ná strax í prest eða djákna megum við sjálf skíra.
Í neyðartilvikum mega allir skíra.
Þá er hellt vatni yfir höfuð skírnarþegans og sagt: „Ég skíri þig í nafni Föður
og Sonar og Heilags anda.“ Skírt er fljótlega eftir fæðinguna vegna þess
hve skírnin er mikilvæg.
Foreldrarnir og skírnarvottarnir segja fyrir hönd barnsins að þeir trúi á
Guð og elski hann.
Ef barnið er heilbrigt er farið til kirkju. Þar fer fram hátíðleg skírnarathöfn.
Við skírnina lofa foreldrar og skírnarvottar að ala barnið upp í kaþólskri trú.

Hvert er fyrsta sakramentið sem við þiggjum?
Skírnin er fyrsta sakramentið sem við þiggjum.
Hvers vegna skírum við með venjulegu vatni?
Við skírum með venjulegu vatni til þess að sýna að erfðasyndin er
þvegin burt í skírninni.
Hvað er skírnin?



Skírnin er sakramentið sem frelsar okkur undan erfðasyndinni, færir
okkur líf Guðs og tekur við okkur inn í kirkjuna.
Hver framkvæmir skírnina?
Prestur eða djákni framkvæmir skírnina.
Mega aðeins prestar eða djáknar skíra?
Í neyðartilvikum mega allir skíra.
Hvað segja foreldrarnir og skírnarvottarnir við skírnina?
Foreldrar og skírnarvottar segja fyrir hönd barnsins að þeir trúi á Guð
og elski hann.
Hverju lofa foreldrarnir og skírnarvottarnir við skírnina?
Við skírnina lofa foreldrarnir og skírnarvottarnir að ala barnið upp í
kaþólskri trú.

Tíst með Guði:
Hver eru áhrif skírnarinnar?

Jesús fól kirkjunni það hlutverk að gera alla menn að fylgjendum sínum,
með því að kenna þeim og skíra þá (MATT 28:19-20). Skírnin er mjög
mikilvæg: „Enginn getur komist inn í Guðs ríki,“ segir Jesús, „nema hann
fæðist af vatni og anda“ (JÓH 3:5).

Skírnin er upphafið á nýju, persónulegu sambandi við Guð, og nýju lífi með
Jesú, sem krefst nýrra lífshátta. Til að hjálpa skírnarþeganum að yfirvinna
aðdráttarafl hins illa, er hann smurður með olíu trúnemanna. Að skírn
lokinni er hann smurður með krismu til tákns um að fyrir Heilagan Anda á
hann nú hlutdeild í prestdæmi Jesú, sem er konungur, spámaður og
prestur. Skírnarkertið sýnir að hann á að vera ljós heimsins eins og Jesús
(MATT 5:14).

Guðs barn
Með skírninni erum við ættleidd sem Guðs eigin börn. Frá og með því
andartaki myndum við hluta af kirkju hans, stórfjölskyldu kristinna manna.
Sakramentið þvær burt erfðasyndina, aðskilnaðinn frá Guði, sem fyrsta



synd Adams olli. Skírnin þvær líka burtu og fyrirgefur persónulegar syndir,
þ.e.a.s. þær sem við drýgjum viljandi. Með skírninni hefst nýtt og
yfirnáttúrulegt líf með Kristi. Við deyjum okkar gömlu lífsháttum til þess að
rísa upp til nýs lífs í honum (RÓM 6:3–6). Frá og með því andartaki hjálpar
Heilagur Andi okkur að lifa lífinu eins og kristnum mönnum sæmir (1KOR
12:13). Við getum með sáttasakramentinu beðist fyrirgefningar á þeim
syndum sem við drýgjum eftir skírnina.

Börn eða fullorðin?

Fyrstu kristnu mennirnir voru fullorðnir einstaklingar sem tóku meðvitaða
ákvörðun um að fylgja Jesú. Ef þeir áttu börn voru þau líka skírð og
endurfæddust í Kristi. Góðir foreldrar elska börnin sín og gefa þeim allt sem
þau þarfnast. Vegna þess að sambandið við Guð í skírninni er svo
mikilvægt fyrir hjálpræðið, vill kaþólskt fólk gefa börnum sínum þessa gjöf.

Að skírn lokinni eru börnin uppfrædd í trúnni svo að þau geti þegar tími er til
kominn, sjálf kosið að fylgja Jesú í Kaþólsku kirkjunni. Mesta gjöfin sem
foreldrar geta gefið börnum sínum er persónulegt samband við Guð.

Fyrr eða seinna?
Fyrst persónulegar syndir eru fyrirgefnar í skírninni, hvers vegna ættum við
þá ekki að bíða með að láta skírast fram til æviloka? Á þann hátt gætum við
haldið áfram að syndga eins lengi og mögulegt er og samt farið beint til
himna, er það ekki? Einn vandi er við þessa hugmynd, nefnilega sá að
enginn veit hvenær hann mun deyja. Og annar vandi er sá að Guð
fyrirgefur okkur ekki syndirnar nema við iðrumst þeirra: Og hversu mikið
iðrast sá sem syndgar viljandi eins lengi og mögulegt er? Lymskuleg
umhyggja fyrir eigin hag á ekki heima í góðum samböndum, sérstaklega
ekki í sambandi okkar við Guð.



Ef við frestum skírninni viljandi getum við ekki elskað Guð í raun og veru!
Við þurfum ekki að vera fullkomin til að láta skírast: Það sem mestu máli
skiptir er að þrá vináttuna við Guð.

Sakramenti skírnarinnar
Endurtaka
nlegt:

nei Efni: vatn

Sá sem
framkvæ
mir:

Biskup, prestur, djákni
(í neyðartilkvikum
getur hver sem er
skírt)

Aðgerð: Vatni hellt eða
stökkt, eða
niðurdýfing í vatn,
þrisvar sinnum

Áhrif: Viðkomandi verður
barn Guðs og
meðlimur kirkjunnar;
erfðasyndin er þvegin
burt; persónulegar
syndir fyrirgefnar; og
Heilagur Andi
meðtekinn.

Orð: „N., ég skíri þig í
nafni Föðurins, og
Sonarins, og hins
Heilaga Anda.“



Of seint?
Samt er aldrei of seint að sættast við Guð: Sá sem iðrast synda sinna getur
látið skírast jafnvel rétt áður en hann deyr. Ef hann deyr áður en hann er
skírður er stundum hægt að líta svo á að að hann hafi þráð skírnina, og þá
eru áhrifin þau sömu og um raunverulega sakramentið væri að ræða.
Kirkjan trúir því að sá sem deyr óskírður fyrir trú sína á Jesú, meðtaki skírn
blóðsins, eins og börnin sem Heródes lét drepa þegar hann reyndi að
drepa Jesú (MATT 2:16).

Í skírninni verðum við Guðs börn og meðlimir kirkjunnar. Erfðasyndin og
persónulegar syndir eru þvegnar burt.






